Sonstraalgemeente
Finansies in fokus




“Dit is die maand Oktober,
die mooiste, mooiste maand!
Dan is die dag so helder,

so groen is elke aand,

So blou en sonder wolke

die hemel heerlik bo,

So blomtuin-vol van kleure
die asvaal ou Karoo.

Al was die dag soos yster

lank in die vuur gesteek,

Die varings in die klofies

deur hitte geel verbleek,

Tog, as die son daar onder

agter die berge gaan,

Dan word oor heel die wéreld

die mooiste geur geslaan.”

(Uittreksel uit: Oktobermaand, deur C Louis Leipoldt)

Oktobermaand - wat vir ons, so mooi, die lente bring - is sekerlik
die mees gepaste seisoen waarin ons bewus word van alles
waarvoor ons dankbaar is. Neem 'n oomblik en dink aan die
goedheid van die Here in jou/julle lewe. Dit is in hierdie seisoen van
dankbaarheid wat ons die geleentheid het om as huishoudings ons
jaarlikse Tiende Dankoffers te gee.

Waarom gee ons
dankoffers?

Die Bybel leer ons dat ons
dankoffers gawes van dank-
baarheid is wat met bly-
moedigheid gegee moet
word vir die liefde, trou, sorg
en genade van die Here.

Hierdie gedagte van 'n tiende
dankoffer kom uit 'n lang
Bybelse tradisie wat vroeg in
die Ou Testament reeds
teenwoordig is en deur Jesus
in die Nuwe Testament
bevestig word.

Tiendes in die Ou Testament

Verskillende tekste in die Ou Testament verwys na die gee van
tiendes. Ons lees onder andere in Deuteronomium 14 dat die volk
aan die einde van elke drie jaar hul tiendes na die stadspoort moet
neem. Die Here vra die volk om vir die Leviete (wat nie 'n erfdeel van
hul eie gehad het nie), die armes, die weduwees en weeskinders te
versorg deur die gee van tiendes. Die gee van tiendes is deurgaans
in verhouding gebring met die onderhoud van die Leviete en
priesters wat in God se diens gestaan het, asook met die
onderhouding van die tabernakel (Levitikus 27:30-33; Numeri 18:21-

31; Deuteronomium 12:5-18).

Die Israeliete was verder verplig om 'n tiende
van hul jaarlikse opbrengs vir die Here te gee
(Levitikus 27:30). Indien hulle eerder 'n
geldwaarde wou gee deur die opbrengs terug
te koop, moes hulle 'n ekstra twintig persent
betaal. Hulle moes ook 'n tiende van hul
beeste en kleinvee vir die Here gee. Die gee
van tiendes was 'n teken van die volk se
dankbaarheid teenoor die Here.

In Maleagi 3 kondig die Here sy oordeel oor die
volk aan wat ongehoorsaam was en versuim
het om tiendes vir Hom te gee. Die Here
belowe egter seén indien die volk gehoorsaam
en getrou is: “Bring die volle tiende na die
voorraadkamer sodat daar voedsel in my huis
kan wees. Toets my daarin of Ek nie vir julle die
vensters van die hemel sal oopmaak en
oorvloed seén oor julle sal uitstort nie”
(Maleagi 3:10).

Tiendes in die Nuwe Testament

Jesus sé in Matteus 5:17 “Moenie eers daaraan dink dat Ek gekom
het om die Wet en die Profete af te skaf nie. Ek het nie gekom om
af te skaf nie, maar om te vervul”. Beteken dit dat tiendes steeds 'n
opdrag vir die Nuwe Testamentiese kerk is? Ja, maar die omvang
tussen die gee van tiendes en dankoffers verskil tot 'n mate. Die Ou
Testamentiese beginsel vereis dat 'n letterlike tiende aan die Here
geoffer moet word. Die Nuwe Testamentiese beginsel vereis nie 'n
spesifieke hoeveelheid nie, maar vereis die regte gesindheid
waarmee 'n dankoffer gebring word. Die Here sien die hart raak
waarmee gegee word en verbly Hom in die blymoedige gewer.




Bybelse beginsels vir die
gee van tiendes of
dankoffers

* Gelowiges kan nie God en Mammon dien nie (Matteus 6:24).
As gelowiges moet ons besef dat ons net rentmeesters van die
Here se geld is. Ons kan nie geld ons afgod maak nie. Ons geld
staan ook in diens van God.

* Gelowiges gee met die regte gesindheid.

Jesus spreek die skynheilige Fariseérs aan wat hul tiendes gee,
maar geregtigheid, barmhartigheid en betroubaarheid versuim
(Matteus 23:23).

* Gelowiges gee volgens hul vermoé.

Paulus stel die beginsel duidelik: “As die goeie wil daar is en iemand
gee volgens wat hy het, neem God die gawe aan. Hy verwag nie van
hom wat hy nie het nie” (2 Korintiérs 8:12).

* Gelowiges gee vrygewig en sonder dwang.

“Elkeen moet gee soos hy hom in sy hart voorgeneem het, nie met
teensin of uit dwang nie, want God het die blymoedige gewer lief”
(2 Korintiérs 9:7).

* Gelowiges gee uit dankbaarheid.

Ons dankoffers aan die Here is 'n teken van ons dankbaarheid. Ons
is dankbaar vir die Here se daaglikse versorging asook ons
verlossing deur Jesus Christus.

* Gelowiges offer nie net hul geld nie, maar hulleself.

“Gee julleself aan God as lewende en heilige offers wat vir Hom
aanneemlik is. Dit is die wesenlike van die godsdiens wat julle moet
beoefen” (Romeinel2:1).




Dankoffers in
Sonstraal

‘n Groot dankie!

Sonstraal se harte en hande is oop!
Om al ons gemeente se
bedieninge te laat realiseer, die
gemeente se infrastruktuur in
stand te hou, die onder-
steuningsdienste te bied vir die
gemeente om haar bediening uit te
leef, en ons bydrae tot die sinodale
projekte te maak, vra die groot
bedrag van R6,3 miljoen vir die
huidige  begrotingsjaar  (Maart
2023 tot Februarie 2024).

'n Gemeente se enigste bron van
inkomste is die dankoffers wat
haar lidmate vrywilig en met
dankbaarheid aan die gemeente
gee. Ons is geseénd met bydraes
wat ons begroting laat klop. Die

gemeente  ontvang  weeklikse
bankkollektes, maandelikse dank-
offers, Tiende Dankoffers,

skenkings, en donasies by fonds-
insamelingsprojekte.

Daar bestaan ook 'n ooreenkoms
met Songlen Trust (Pikkie Paradys)
waarvolgens Sonstraal jaarliks 'n
bedrag van hulle ontvang. Behalwe
vir diegene wat hulle bydraes
slegs met kontantbydraes by
eredienste maak, is daar nagenoeg
22% van die totaal van 2029
huishoudings in Sonstraal wat
gereeld bydra. Baie dankie aan
elkeen wat gee soos die Here julle
oortuig! Elke bydrae, ongeag die
randwaarde daarvan, word met
groot dankbaarheid ontvang en
opreg waardeer. Weet ook dat jou
bydrae 'n verskil maak!




Finansiéle bestuur

‘'n Begroting word jaarliks, in lyn met die gemeente se roeping,
opgestel en deur die kerkraad goedgekeur. Die kerkraad se
finansiéle kommissie hou, ooreenkomstig die gemeente se
roeping, toesig oor die bestuur van alle fondse. Vaste uitgawes en
bedieningsuitgawes word hiervolgens deursigtig en
oordeelkundig bepaal en bestuur. Jaarlikse geouditeerde state is
ter insae by die kerkkantoor beskikbaar. Elke jaar word begin met
RO en die kerkraad vertrou die Here vir elke rand wat benodig
word vir Sonstraal se bediening. Anders as in die korporatiewe
wéreld, is 'n gemeente se finansies primér 'n geestelike saak
waarvoor ons die Here vertrou.

Begroting: 2023-2024

SonglenTrust;
R 350 000,00; 6%

Inkomste begroot:
R6 076510

Tiende Dankoffer;
R 700 000,00; 11%

Eredienskoliektes
R 643 000,00; 11%

Uitgawes begroot
Ondersteuningsdienste:
R5 877 260

o Personeel  m Kantooradministrasie  w Eiendomme  m Sinodale Bydraes

EREDIENSTE & BEDIENINGE
(GEMEENTEVERSORGING & KERKIN KONTEKS)

Ons uitdaging

Indien ons die begrote inkomste (R6 076 510) ontvang, is daar 'n
tekort van R274 OO0 om die kerkraad se begroting te laat klop.
Ons word voortdurend uitgedaag om uitgawes te besnoei, sonder
dat die bediening skade lei, maar ook om ons inkomstes op
kreatiewe maniere aan te vul. Hiervoor vra ons elke lidmaat se
goeie gesindheid, deelname en betrokkenheid om die gemeente
waarvan ons deel is se roeping na waarde uit te leef.



Uitnodiging
Die uitnodiging aan elkeen van ons is om opnuut, biddend, ons bydrae
vir hierdie veldtog, maar ook vir my gewone dankoffers, te oorweeg.

Dink na oor die Bybelse boodskap oor finansies en die rol wat geld
in die uitvoering van die gemeente se bediening speel.

Dink na oor dankbaarheid as hoofmotief vir die gee van dankoffers
en die afhanklikheid van elke lidmaat se bydrae vir die gemeente
om haar roeping uit te leef.

Dink na oor die dissipline van gee as 'n geloofshandeling en wat dit
ons leer van 'n lewe in afhanklikheid en voor die aangesig van God.
Gesels in jou huishouding oor hierdie uitnodiging en besluit wat
julle graag wil bydra. Dalk kan kinders besluit om ook 'n deel van
hulle sakgeld tot die huishouding se bydrae te voeg. So leer hulle
van kleins af die betekenis van dankoffers en offervaardigheid.

Hoe om by te dra
Ons Tiende Maand-veldtog duur vanaf Oktober 2023 tot Februarie
2024.

Tiende Maand-bydraes kan in kontant (koeverte), per EFT of met
SnapScan gedoen word.

Nuwe debietorders of aanpassings van bestaande debietorders vir
maandelikse dankoffers kan met die kerkkantoor gereél word.
Bankkollektes tydens eredienste kan in kontant of met SnapScan
gedoen word.

Erflatings kan met die kerkkantoor gereél word.

BANKBESONDERHEDE:
NG Kerk Sonstraal
ABSA Durbanville

Rek. Nr.: 1410580329
Takkode 334 810

Snap here to pay

@- SnapScan









